Fimleikafélagið Björk
Aðalfundur 2009
Fundurinn var haldinn í Félagsaðstöðu Fimleikafélagsins Björk 2. Apríl og var til hans boðað kl. 20:00.

1. Fundarsetning og ávarp formanns.
Formaður félagsins Ingvar Kristinsson setur fundinn og bíður félaga velkomna á fundinn.
2. Kjör fundarstjóra og fundarritara: 
Ingvar ber upp tillögu um embættismenn, Ingólf Arnarson sem fundarstjóra, tillaga samþykkt og Hörpu Þórðardóttur sem fundarritara, tillaga samþykkt.
3. Staðfest lögmæti fundamanna. 
Fundurinn var auglýstur á heimasíðu félagsins frá 22. Mars og með tölvupósti til iðkenda. 

4. Kannað kjörgengi fundarmanna.
Skv. Lögum félagsins hafa allir félagar rétt til eins atkvæðis á aðalfundi féalgsins. Félaga yngri en 16 ára er ekki heimilt að greiða atkvæði á aðalfundi, en foreldri eða forráðamanni er heimilt að greiða atkvæði í stað barnsins. Enginn getur farið með fleiri en eitt atkvæði á aðalfundi félagsins.
5. Fundargerð síðasta aðalfundar lögð fram.
Liggur frammi í nokkrum eintökum, eins er hún á heimasíðu félagsins, undir skjöl. 
6. Skýrsla aðalstjórnar. Ingvar gerir grein fyrir skýrslunni. Á aðalfundi félagsins 5. Júní 2008 var kosin ný stjórn. Ingvar Kristinsson var kosin formaður. Aðrir í stjórn, Eydís Sigvaldadóttir, Sjöfn Sigurðardóttir, María Ingibjörg Jónsdóttir og Eyþór Fannberg. María og Eyþór voru kosin til tveggja ára í samræmi við ný samþykkt lög félagsins. Á aðalfundinum í júní 2008 voru gerðar nokkrar breytingar á lögum félagsins. M.a. sú breyting að nú sitja fulltrúar deilda alla fundi aðalstjórnar. Fulltrúi félagsins í ÍBH er Anna María Valtýsdóttir og hefur hún einnig setið aðalstjórnafundi. Stjórnin hélt 15 fundi á tímabilinu. Starf stjórnarinna mótaðist mjög af því að koma skikk á fjármál félagsins og komust önnur verkefni vart að sökum þess. Ljóst var strax í upphafi að töluverða vinnu þurfti til að koma bókhaldi félagsins í lag. Var Hafsteinn Þórðarson fenginn í það verkefni. Um miðjan september var búið að fara yfir allt bókhaldið og stemma af, kom þá enn frekar í ljós hversu mikið tap varð af rekstri félagsins árið 2007. Félagsfundur var haldinn 8. Október þar sem reikningar félagsins voru endanlega samþykktir fyrir árið 2007. Skuldastaðan kom þá glöggt í ljós og ljóst að vandi félagsins var all nokkur. Fundurinn samþykkti jafnframt að heimila stjórn að selja fasteignir félagsins til að greiða niður skuldir. 
Stjórnin ákvað að breyta hlutverki starfsmanna á skrifstofu félagsins. Sjöfn Jónsdóttir var ráðin verkefnastjóri sem tengdust fimleika- og klifurdeild, Auður Anna Jónsdóttir var ráðin í verkefni sem snéru að Taekwondo deildarinnar og Hafsteinn Þórðarson tók að fullu við umsjón með bókhaldi. Aðrir starfsmenn á skrifstofu eru: Vala Rut Sjafnardóttir, Hlín Árnadóttir og Björn Þorleifsson. Samtals eru 36 starfsmenn á launum hjá félaginu, en um 50 starfsmenn hafa fengið greidd laun hjá félaginu á tímabilinu. 

Félagið leigði á tímabilinu 4 íbúðir fyrir erlenda þjálfara félagsins. 

Starfsfólk félagsins hefur sýnt mikið umburðarlyndi og skilning á erfiðri fjárhagsstöðu félagsins og hefur lagt mikið á sig til að láta dæmið ganga upp. M.a. tekið á sig lækkun launa og fjölgun í hópum. Er þeim þakkað kærlega fyrir það. 

Í upphafi vetrar var ákveðið að hækka æfingagjöld, mest hjá þeim sem æfa mest og minna hjá öðrum. Áætlanir gerðu þó ráð fyrir fleiri iðkendum heldur en raun varð á en það varð fjölgun í allar deildir eftir áramót.

Útleiga á aðstöðu félagsins fyrir afmæli og aðrar uppákomur er mikilvægur póstur í starfsemi félagsins. Þessi tekjustofn hefur reynst félaginu mikilvægur.

Erfitt ár í rekstrinum er að baki og vonandi sjáum við bjartari tíma framundan. Starfið í íþróttadeildum gengur vel og sést það vel á þeim árangri sem iðkendur félagsins eru að ná á hinum ýmsum mótum.
7. Reikningar félagsins. María Jónsdóttir gerði grein fyrir reikningum félagsins. 

8. Umræður um skýrslur og reikninga. Nokkrar athugasemdir komu um reikninga. Spurt var um laun Hafsteins Þórðarsonar hvort það væri inn í reikningum félagsins, Ingvar svaraði að svo væri. Spurt var um íbúiðirnar sem Bjarkirnar eiga og hvernig hægt væri að nota þær. Það kom tillaga að ráða þjálfara sem geta nýtt sér þetta húsnæði. Ingvar svaraði því að mikill kosnaður lægi í því að gera íbúðirnar löglegar. Íbúðirnar eru í sölu en eins og ástandið er í þjóðfélaginu er erfitt að selja. Spurt var um verktakalaun og svaraði Hafsteinn þeirri spurningu. 
9. Reikningar félagsins bornir undir atkvæði. Reikningar samþykktir samhljóða.
10. Lagabreytingar. Breytingar á 6. Grein sem snýr að boðun aðalfunda félagsins. Breytingar tillaga er að boðun fari fram á heimasíðu félagsins og sendur tölvupóstur á alla félaga sem eru á skrá í Felix. 
Tillaga að breytingu 6.grein: Aðalfundur félagsins hefur æðsta vald í öllum málefnum þess. Hann skal haldinn í mars ár hvert. Auk þess getur aðalstjórn boðað til félagsfundar ef a.m.k. 30 félagar óska þess. Aðalfund og félagsfund skal auglýsa og boða í bæjarblöðum ef slík eru, með viku fyrirvara á heimasíðu félagsins ásamt tilgreindri dagskrá. Ef um ræðir aðalfund deilda skal þetta gert með sambærilegum hætti, tilkynning sett inn á heimasíðu félagsins ásamt því að senda tölvupóst á nemendur deilda. 
Hafsteinn kom með tillögu að félagsgjöldum fyrir þá sem eru gamlir félagar eða eiga ekki börn í félaginu fái boð um aðalfund. Bent var á tekjumöguleika með því að búa til skrá félagsmanna. 
11. Kosning formanns. Ingvar Kristinsson býður sig fram til formanns. Ingvar Kristinsson var kosin til næstu tveggja ára og samþykktu fundarmenn samhljóða.
12. Kosning 2. Stjórnamanna og 3. Varamanna. Hannes Pétursson var kosin til tveggja ára og Andrés Andrésson til eins árs. Hannes og Andrés sögðu í stuttu máli frá sér og tengslum við Bjarkirnar. Þeir voru kosnir samhljóða. Alda Pálsdóttur gefur einnig kost á sér en komst ekki á fundin en mun starfa í aðalstjórn félagsins. Við bjóðum nýjum stjórnarmönnum velkomin.

Í varastjórn situr Anna María Valtýsdóttir og Ragnheiður Hjaltahlín.
13. Kosning tveggja skoðunarmanna reikninga fyrir næsta starfsár. Óbreytt, Ómar Einarsson og Jón Trausti Harðarson. 

14. Ávarp formanns, Ingvar Kristinsson endurkjörin formaður Bjarkanna ávarpaði fundinn. 
15. Önnur mál: Halla kom með tillögu að nýta frítíma hjá skólabörnum  eins og í páskafríum, jólafríum og fleira. Að Bjarkirnar mundu bjóða námskeið á þessum tíma. Rætt um litlu Björk og félagsaðstöðuna, öll afmæli sem eru haldin þarna. Umræða kom upp varðandi slysahættu, það eru reglur um að fyrir 10 börn á að vera 1 fullorðin. Þessari reglu er ekki alltaf framfylgt. Tillaga að aðalstjórn geri leiðbeiningar varðandi notkun litla Bjarka.
Hafsteinn sagði frá ÍBH þingi sem verður síðar í þessum mánuði. Hafsteinn ræddi um tvær tillögur sem koma fram frá Björkunum. Að hans sögn er tímabært að bærinn komi á móts við þær kröfur sem eru gerðar. Hafsteinn lagði enn til að Bjarkirnar tækju upp félagsgjöld. Ingvar formaður samþykkti þessa tillögu og mun hrinda þessu í framkvæmd. Sigríður lagði til að stofnað væri velgerðaklúbbur kringum þessi mál. 
Hlín Árnadóttir tók til máls. Hún þakkaði gömlum félögum fyrir komuna og óskaði nýjum stjórnamönnum velfarnaðar í starfi. Hlín talaði einnig um breytingar í þjóðfélaginu að foreldrar séu meðvitaðri og eru að taka meiri þátt. 

Hildur Ketilsdóttir talaði um nýjan hóp sem er að æfa í Björkunum. Sá hópur er að nota áhöld og eru þetta mjög viðkvæm tækji og kostar mikið. Umgengni áhalda hjá hópnum er ekki góð. Mikilvægt að ræða við forsvarsmann hópsins um umgengi áhaldana. 

Hafsteinn talaði um samræmi milli deilda sem er óbótavant á mörgum sviðum. Ingvar talaði um að samræma gjaldskrá og  launakjör.  
Halla talaði um hækkun launa sem var óeðlilega mikið og þarf að lækka laun enn meir til að ná endum saman. 

Ólafur fyrverandi formaður Taekwondo þakkaði fyrir starfið en lætur af sem formaður. 
16. Fundarslit. Fundi slitið 21:45
